
um þjóðfélagslega rannsókn á flutningi fólks til þéttbýlis við Faxaflóa.

Flm.: Kristján Ingólfsson, Hafsteinn Þorvaldsson, Ingi Tryggvason,
Eysteinn Jónsson.

Alþingi ályktar að fela ríkisstjórninni að beita sér fyrir framkvæmd þjóð-
félagslegra rannsókna á orsökum fólksflutninga frá hinum ýmsu landshlutum, til
þéttbýlissvæðanna við Faxaflóa.

Greinargerð.
A undanförnum áratugum hafa hinir miklu búferlaflutningar verið eitt helzta

einkenni íslenzkrar þjóðfélagsþróunar. Fólksflóttinn til höfuðborgarsvæðisins hefur
skapað margþætt vandamál, er setja mjög svip á íslenzka þjóðfélagsgerð nú. Rikis-
stjórnir og önnur ráðaöfl hafa reynt að beita margvíslegum aðgerðum til að stöðva
þennan fólks flótta, en yfirleitt án verulegs árangurs. Byggð hafa verið hafnarmann-
virki, samgöngur efldar, atvinnufyrirtækjum komið á fót, menntunaraðstaða bætt
o. s. frv. Þrátt fyrir þetta rýrnar hlutfallslegur íbúafjöldi landsbyggðarinnar gagnvart
þéttbýlissvæðinu við Faxaflóa.

Fari svo fram sem nú horfir Í þessum efnum, hlýtur fækkandi íbúafjöldi lands-
byggðarinnar að þýða, að örðugara verði um nýtingu landsgæða og af því leiði
aukinn vanda á sviði framleiðslu til lands og sjávar.

Mörg dæmi sýna og sanna, að þótt næg og mikil atvinna sé fyrir hendi, getur
íbúum byggðarlags allt að einu fækkað. Auðvelt er oft að geta sér til um orsakirnar
í hverju einstöku tilviki. Engu að síður virðist þó full ástæða til að skoða forsendur
þessa mikla þjóðarvanda í ljósi nútíma félagsvísinda.

A undanförnum árum hefur þjóðin eignazt unga og áhugasama fræðimenn á
þessu sviði, einnig hefur verið komið á fót námsbraut í félagsvísindum við Háskóla
Íslands. Verður að ætla, að hér sé um viðeigandi verkefni að ræða fyrir þessa aðila,
og þá þeim mun fremur sem með því yrði reynt að finna orsakir válegrar þjóð-
félagsmeinsemdar.


